
Ա. Ալիխանյանի ազգային լաբորատորիայի

Տնօրեն
Պրոֆ. Աշոտ Չիլինգարյանին

Հարգելի պարոն Չիլինգարյան,

Կից ներկայացնում ենք Գիտական Խորհրդատվական հանձնաժողովի հաշվետվությունը Ա. Ալիխանյանի ազգային լաբորատորիային:
 Ամփոփելով նշենք, որ հանձնաժողովին ներկայացված և նրա կողմից քննարկված մոտ 40 առաջարկներից շատերը լավ որակի են: Ներկայացված են լայն բնագավառների թեմաներ, որոնք կարող են օգտագործվել լաբորատորիայի գիտական ծրագիրը ստեղծելու և հետագայում մշակելու համար: Ինչևէ, հանձնաժողովի անդամներին անհանգստացրեց ներկայացված նախագծերի բազմազանությունը: Ըստ հանձնաժողովի, նախագծերի ցուցակը անհիմն մեծ էր, բազմաբնույթ, շատ դեպքերում, դրանք չունեին որոշակի նպատակ, կամ սպասվող գիտական/մեթոդական արդյունք, իսկ մնացածը բավականաչափ սպառիչ ներկայացված չէին:  Ինչպես նաև, առաջարկվող կիրառական ֆիզիկայի նախագծերում ցույց չէ տրված  նորամուծությունների  կոնկրետ սպառողը: 

Մենք առաջարկում ենք շարունակել աշխատել և կենտրոնացնել ջանքերը ավելի նեղ ստրատեգիկ հետազոտությունների վրա: 

Հանձնաժողովն առաջարկում է օժանդակել լաբորատորիայի գիտական աշխատանքներին և շարունակել աշխատանքները ներքին նախագծերի շրջանակներում և  արտաքին համագործակցություններում` միջազգային սարքավորումների վրա: Ներկայացված կիրառական ծրագրերը չէին մատնանշում “իրական” սպառողներ ներկայացված խնդրի համար: Մենք գտնում ենք, որ  առաջարկ ներկայացնողները պետք է փորձեն նոր տեխնոլոգիաների համար հնարավոր սպառողներ գտնել: Կենսաբանական հարցերին ուղված ծրագրերը առաջարկում ենք համալրել Հայաստանի կենսաբանական բնագավառի ինստիտուտների փորձաքննություններով: 
Մենք նաև առաջարկել ենք իզոտոպների արտադրության նախագծի ղեկավարին հաշվետվություն ներկայացնել ձեզ: Սա կնպաստի ընդհանուր կապի ամրապնդմանը: 
Մենք առաջարկեցինք նոր արագացուցիչ, որը կարող է կիրառվել և հիմնարար գիտության և իոնային թերապիայի մեջ: Սա իդեալական փոխզիջում է Հայաստանի համար: Եվ իոնային թերապիայի և հիմնարար գիտության մեջ կիրառվելիք նոր արագացուցչի առավելությունները հրաշալի հնարավորություններ են ապահովում գիտության և “քաղցկեղի բուժման քաղաք” –ի զարգացման համար: Հանձնաժողովի անդամները մեծ փորձ ունեն այս բնագավառներում և կարող են օգտակար լինել այդ արագացուցչի ցուցանիշների, գնի չափորոշիչների և դիզայնի մշակման հարցերում:
Լաբորատորիայի կառավարման հարցը ևս խնդրահարույց է: Գլխավոր առաջնայնությունը տրվում է նոր կազմակերպչական կառույցի զարգացմանը: Ներքին կառուցվածքը լաբորատորիայի հստակ սահմանված բյուջեի հետ կարևոր են լաբորատորիայի գործունեության, զարգացման և ապագա հաջողության  համար: Սա ղեկավարման այն մակարդակն է, որը այժմ գոյություն չունի: 
Նպատակներն իրականացնելու համար այն պետք է հստակ սահմանել, զարգացնել և իվերջո կազմել կազմակերպչական կառուցվածքի նախագիծ:  Վերոնշյալ խնդիրների լուծումները գուցե ավելի հեշտ կլինի գտնել ԱԱԳԼ-ում և ներկայացնել հանձնաժողովի հետագա  հանդիպումներին: Ինչևիցե, նոր լաբորատորիայի կառուցվածքի ստեղծման մեջ առաջին հրատապ քայլերը պետք է կատարվեն անմիջապես ԱԱԳԼ տնօրենի նշանակումից հետո: Տնօրենը և նրա կառավարման թիմը կարող են որոշել  խնդիրների առաջնայնությունը, գնահատման ձևը, ինչպես նաև դրամաշնորհների ներքին կառավարման և այլ խնդիրները: Միգուցե մենք առաջարկենք, որ դուք մշակեք որևէ խնդիրների լուծումները` հանձնաժողովի հետագա հանդիպումներին քննարկելու համար: 
Եվ վերջում, նոր տաղանդներ գրավելու և պահպանելու խնդիրը կշարունակի գոյություն ունենալ, և կառավարական տարբեր գործակալություններից ու նախարարություններից մեծ ջանքեր կպահանջվեն այդ խնդրի լուծման համար: Մարդկային ներուժը ամենագնահատելի ռեսուրսն է ցանկացած երկրում կամ նախագծի մեջ: 

Շնորհակալություն ձեր ջերմ հյուրընկալության համար

Հարգանքով,

Հանձնաժողովի գիտական քարտուղար
Անի Ապրահամյան
Գիտական խորհրդատվական հանձնաժողովի անդամների անունից` 
Յուրի Օգաննիսյան  (նախագահ)

Անի Ապրահամյան

Սիդնեյ Գեյլզ

Վոլտեր Գրեյնգեր

Թոմաս Հաբերեր

Ջեյմս Ռոբերտո

